
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 

SUMBANGAN ZAKAT ETIQA RM100,000 DIMANFAATKAN UNTUK PEMBANGUNAN 
UNIVERSITI DAN PELAJAR 

 
UUM ONLINE: Sumbangan zakat ETIQA Takaful Berhad sebanyak RM100,000 akan 
dimanfaatkan sebaiknya bagi pembangunan universiti, khususnya dalam membantu pelajar 
UUM yang memerlukan. 
 
Naib Canselor, Prof. Dato' Dr. Ahmad Bashawir Abdul Ghani berkata, beliau menghargai 
sumbangan zakat ETIQA itu dan percaya ia mampu membantu dalam aspek pendidikan, nasib 
pelajar dan keluarga akan lebih terjamin, sekali gus membantu dalam pembangunan negara. 
 
Beliau berkata demikian pada Majlis Penyampaian Replika Cek Zakat ETIQA Takaful Berhad 
yang disampaikan oleh Ketua Bahagian Manfaat Pekerja Korporat, Zetty Zabir di Balai Tamu, 
semalam. 

Katanya, UUM juga sedang berusaha untuk menerokai dan meningkatkan wakaf universiti 
terutamanya dalam bidang pendidikan, tambahan masih ramai lagi yang tidak memahami 
tentang kelebihan wakaf. 
 
Sementara itu, Zetty berkata, ETIQA Takaful mempunyai banyak aktiviti termasuk program 
khidmat masyarakat dan beliau berharap dapat bekerjasama dengan UUM. 
 
Hadir sama, Ketua Pegawai Eksekutif Sime Darby Lockton Insurance Brokers Sdn. Bhd., 
Abdul Aziz Zainal Abidin. 

